
 ته ېــانـور جـوږې مـان او خـران پلار جـل ګـپـخ

 ي وينيـي کې خپله خوښـوښـه خـا پــې زمــچ

 !ومـۍ کـه ډالـنـيــه مـپ

مونږ د هيواد د ادبياتو په نړۍ کې د ادب ځوانې غوټې غوړېږي او د شعر چينې اوس ز      

 (يوه ځولۍ د ګلابونود ) خوټېږي، چې دا کار زموږ له هيلو ډکو زړونو ته خوښي وربښي،

په نوم د شعرونو دغه جونګ چې ستاسو په لاس کې دی. د تنکيو سرو غونچو د خندا يوه 

 څپه ده، چې په غوړيدو به يې  زمونږ اميدونه تازه اوتنده به مو پرې ماته شي.

غټه وسيله او رابطه هم دا ده چې د ځوانو  يوي او زاړه ادب ترمنځه د نږديوالد ن     

لړ کې غواړو چې د الفت )جانان( له  ېي، په دځپ ډګر ته راووشاعرانو تازه اشعار د چا

 خوا راټوله شوي شعرونه د قدر وړ بولم.

ده، چې د هغو کسانو شعرونه راټول شوي چې  ېپه دغه مجموعه کې تر ډېره هڅه شو      

 لږ چانس موندلی دی. يې تر اوسه پورې زمونږ په مطبوعاتو کې چاپ او نشر

لپاره چې زمونږ ځوان شاعران او اديبان د بيګانه پديدو ښکار نه شي او د هغوی  ېد د     

له د خپل شعر په بڼ کې دې بې مېوې له پيروۍ څخه ځان وژغوري نو بايد د سبا په هي

نيالګي کېنوي او بايد د هغه چا په شان هم نه شي چې د اوبو په ډکه وياله کې د تېريدلو 

لپاره يوازې څو لوټې وغورځوي او يو ځلې پرې تېر شي خو د دويم ځل لپاره نه د ده په 

 درد وخوري او نه هم د نورو لارويانو!

تاينې وړ بولم او د نېکو په هر حال مهمه خبره دا ده چې د الفت )جانان( دغه کار د س    

 يې کوم. يهڅو پلو

 

 په درنښت

 شرافت نيازی

۲۰/۳/۱۴۰۲ 

 لغمان، افغانستان

 څو خبرې باند يوه ځولۍ د ګلابونو

شعر له ګلبڼ څخه يې  ټولګه ده چې د غههشعرونو  ( د جانان دولۍ د ګلابونو)يوه ځ 

چې تاسي يې په دې ټولګه کې  شعرونهکړي دي دغه  راټول غزلونه بيلابيلو شاعرانو د 

 ټاکنه يې غوره ده په لوستلو به يې پښيمان نشی. ښايسته په زړه پوري او نوي دي لولئ 

 هغه څه چې زه يې بايد ووايم.

جانان که له عمره کوچنی دی خو زه په کې داسې لوی خويونه او ستر صفتونه وينم چې په 

 ر خاوند دی د فکر زاويه يې لکه سمندر ډېره پراخه دهډېرو لويانو کې نشته د اوچت فک

ما چې د ده دغه راټولونه وليدله په دې پوه شوم چې د ده راتلونکی بريالی دی د جانان 

جرات ته مې هيله پېدا شوه چې په دې سختو شرايطو کې او په دومره کم عمر دغه راټولونه 

به د علم په ګلبڼ کې لا نور هم لکه  کمپوز ډيزاين په خپله کول يو ډول بيل لياقت دی جانان

 .ورسېږي تر نورو وګړواو خوشبوي به يې  ګلاب وغوړيږي

د ژوند په ټولو چارو کې د الله )ج( له درباره څخه ورته د اوږد عمر او د لا ډېرو 

 برياووغوښتونکی يم.

 په درنښت

 سيلاب نيازی

۱/۴/۱۴۰۲  

 لغمان،افغانستان

 په جانان څو کرښې

 وي دبي ژانر دی د کميت په لحاظ کوچنیاو په زړه پوری ا ه پښتو ادب کې يو خوراپ غزل

 د پيغام رسونې لپاره تر ټولو ښه ژانر دی.غزل وي  خو ارزښت او اهميت په کې زيات

مېر مينوال لري لامل يې هم شايد د دغه ژانر په زړه پورې په اوس وخت کې زياد شغزل 

 والی وي.

همدې زوق  لوستل شعرونه شاعرانود بيلابيلو سره له ډېر وخت راهيسې مې په ډېر ذوق 

خاطر چې له دغه فورم سره  او مينې دې ته اړ کړم ترڅو د خپلې ادبي تندې د لا خړوبولو په

 او  راټولانتخاب  مې غزلونه  په زړه پوري هېواد د ځوانو شاعرانو بيلابيلد خپل  هلمې لر

 چې دمکېيو څه هم  ته مينوالو مخغزل د د تر څو ل او يو کتاب ګوټی مې ترې جوړ کړه کړ

 له لوستلو يې برخمن شي.

هېره دې نه وي دا زما د هيلو څخه يوه هيله هم وه چې زه دې دومره شم چې په کم عمر 

 زما دغه ارمان هم تر سره کړ. دا دی خدای)ج(داسې څه راټول کړم او د کتاب بڼه ولري 

که هر ته به دا کمه وي زه  ېرجان او خوږې مورجانې دوځانګړې مننه له خپل ګران پلا

پرې مننه وکړم او حق يې ادا شي همدغو راته  ل کړم له دوېڅومره توري او ادبيات راټو

د  ژوند کولو طريقه زده کړه د لومړي ځل لپاره يې قلم او کتاب لاس کې راکړه او خپلو زده 

وهڅولم د ژوند په ټولو چارو کې راسره اوږه پر اوږه تللي او هيڅ يوې ستونزې کړو ته يې 

 ته ېې يوازې نه يم پريخی نړۍ نړۍ  مننه ترې کوم.

 کړه و ته په ډېرې مينېيې را  بيا کتنهڅخه چې د دغه کتاب رافت نيازي شځانګړې مننه له 

چې په څخه  نيازي يلابد دې کتاب د پوښتۍ له جوړونکي  خپل ګران ملګري ورور س

 يوه نړۍ ترې تر تاسو در رسيږي (يوه ځولۍ د ګلابونومرستو او مشورو يې دغه کتاب )

 مننه کوم.

 (ه خنډ کېږم دا تاسي او دا هم )يوه ځولۍ د ګلابونونور مو تر منځ ن

 الفت جانان                                              

 خپلې خبرې

 غـزل

 رو رو مــې وچــــودېـــده زړه لکه غـنـم درپسې

 بـېــــرته راســتون شه ليونيه کنه مــرم درپــسې

ېچــې بـــه خــفــه شــومه او لږ بــه راياده شول  

ـــــه لـيونتوب و تــر کابــله به راتـلم درپسېڅــ  

 خواږه غږونه خو د اوس هم په واټساپ کې ساتم

 بار بار يـــې اورمه بار بار ځان ځوروم درپسې

 بـــاور دې وشــــه چــــې د کـله په کوڅه تېرېږم

 دشـپـې نــاروغـــه شــمــه ويــنـې تـويوم درپسې

 چـې ځـې خـو ځـه کـنه فـطـرته راته ولې ګورې

 نـه درتـه غــږ کــــوم او نه اوبه شـينــدم درپسې

 ادريس فطرت

 ژوند د تېرولو له اودې وتلی دی

 درد بيخي د زغم له داېرې وتلی دی

 وخۍ ستا له کوره ستا ډولۍ وتلۍ ده

 زموږ له کوره کټ د جنازې وتلی دی

 وګوره هر چا مخکې وهي راته سترګک

زوی دې له چتې وتلی دیوه ترورې دا   

 ستا له راکړل شوي داد نړۍ نړۍ مننه

 يه ملګرې زړه مې چا پسې وتلی دی

 دا خلک جاهل دي او دا سيمه جهل اباد

 علم د مکتب له دروازې وتلی دی

 ځان راته فطرته بار بار مه رايادوه

 ياد د اوس زما له حافظې وتلی دی

 

 

 

 

 

 

 

 

 

 

 

ګــو په تــاوان بـه درتـه وغـږېـږمد دوو سـتـر  

 تصوير مې څه کوې په ځان به درته وغږېږم

 څــنګـه يې چــېـرته يې لاليه زندګي څنګه ده

 پوښـتـنې مه کوه چې وران به درته وغږېږم

 ناست انانسره زما شعر واوره لامل څه کوې

 سلګۍ سلګۍ ارمان ارمان به درته وغـږېـږم

 ته صـبـر زه له مـستو بنګو بـېرته زر راځمه

او ايـمـان به درته وغــږېــږمپـــه فــرايـضو   

 زمــا قـمره له مـا لرې يې که وخت راغـی نو

 پــه مـوسيقۍ او يا قـربـان به درته وغـږېــږم

 شاهد قمر

 

 غـزل

 وی وم اوجود کې به مې اور پېدا شوـړل شـــپرې ت

 ما چې به زور کړ په زنځير کې به هم زور پېدا شو

 یتې ګټلـښـريـب د فــقـې لــې يــوا کـــقــې وو تــــچ

 ور پېدا شوـځـې دې انــب کـيـړي جـې سـياره د داس

 ره خوشحال شومهـدو دومــيـر لــظـوه نــه يـا پـتـس

 دو ورور پېدا شوـنـويـې وروره خـسو بـته وا د دول

 ې ورځې نه چې ته پېدا شوېـغـوا هــخــاره را ديــي

 دا شوـېـور پـــه کـــور پــو کــا شـد محبت مرض وب

 يت لرلوـاصـدې خــونــاه غـيـم د ګـم هـاره غـيـتـخــب

 ې وريبه بيا نور پېدا شوــکــمـه ځــې د زړه لــا چـم

 بختيار نيازی

 غـزل

 غـزل

 

 هــــلـه درده راغـه ولا د زړه لـڼــــه ګـــــې مـــد يــــب

 ه ښېرا د زړه له درده راغلهـه درتــولــه خــــا پـــزم

 ې ګورې ــه ولــه راتــــرانـــېـــه حــــمــلـلا دې واخــب

 کاه د زړه له درده راغلهــســــتو شونډو مې مپه ما

 وئـــټــه لـــه مـــونـــــګــر رنـــــنــزما غزل کې د ه

 هــلـــه درده راغــــا د زړه لــــه مــيوه څپه وه چې پ

 انه يې توی کړمــګـه زنـــا پــم د چـــزه خو يوازې ي

 په سپين رخسار مې اوښکه بيا د زړه له درده راغله

 دا باندې را وژباړلهــــنــې خـــــه مـــه ژر بـــمــريــک

 ژړا د زړه له درده راغلهل کې به ــفــحــه مـــې پـــچ

 کريم سلطاني

 غـزل

 

 چـې خـپــل ځان وګوري او بيا د عشق غمونه سړی

 ژونــدی وي پاتې بس د خدای)ج( په قدرتونو سړی

 هرڅوک هر وخت کې بدليدلی شي احتياط په کار دی 

 ـسـې بايد چې روان نه کړي پلونه سړیپـــه ځــان پ

 مــيــنـــه بــس دا ده مـعـشـوقې ته چې ګلاب ورکوي

 پــه ځـمـــکـــه ولـګـــوي دواړه ځـنــګــنـــونه سړی

 غــــــمــيـزه دا ده درک کــوي غلطفهمي شـــوې وه

 خــــو نـــاســـت وي بــيـا هم منتظر وي کلونه سړی

 ســـتــــا غزل څه دی خو يا سترګې دي يا زلفې زما

 نه سړیهــمــيــمـــه داســې بـايد نه وي بــې مضمو

 حافظ هميم

 ږهـډېـا وګـــيـه او بـــې اده کــق مــح

 ږهــډېـــا وګــيــب ه اوــکه راـــــــچــم

 هولو زبردسته صحنــټ تــرد ـــد ژون

 و بيا وګډېږهه خولا که اــان پــانــج

 شپه نيمايي ده هله زړه مې تنګ شو

 ه او بيا وګډېږهــــا کــــه رڼــــوټـــک

 لو لاسو ډک که راتهـــپــګيلاس په خ

 ږهـــــــډېــه او بيا وګـــــما په هوا ک

 هـــــال ووايـــډمې اول دې د زړه ح

 ه او بيا وګډېږهـــول په ژړا کــــــــټ

 رمېږې ترېنهــې شــشــکه ورکتی ن

 او بيا وکډېږه اه کهـــل ته شـــرغــي

 يرغل

 غـزل

 ژوند د لالي تازه پوسټ کړی انځور

 ان ناځواب کړی مسجـانــجنګ د ج

 

 ي په خپله خوښه وادهــمـژوند د زل

 ينه جلکۍ بنه راوستلــيـجنګ په م

 

 ه غاړه لاس اچولــــــژوند د لالي پ

 جنګ د جانان مړي ته سر شوکول

 
 قدرت الله درمان

 غـزل

 و ته په سلګو پاتې يمــــبـيـد شــد ژون

 اتې يممو شپو پــــيـو نــمــپه ني ويښه

 اوس دې په ډک محفل کې نه ستايمه

 و پاتې يمــپـه ټـــدرو لـــنــاوس له س

 زولو يمهــــمــمودې شوې لرې له ه

 مودې شوې بيله له غونچو پاتې يم

 ورـــځــدلی انــړېـــلکه دېوال کې ځ

 و پاتې يمـلــابــه تــکــدغسې چپ ل

 ې شولېــاذبــستا د راتلو وعدې ک

 ې يمــــاتـو پــــلــاره له کـظـتـزه ان

 ملالۍ کليواله

 

(c) ketabton.com: The Digital Library

 ور مبارک وي څو څو وارېـه کــغـه دې هـــاتــت

 ې دي د ژوند لپاره لارې ــلومــعــې مــه مــاتــــم

 ربادومــه بــي نـــوانـــله ځــپــې خـــــســزه درپ

 ارېــې چـرې ښــزه مخ ته دې ښه شه يارو ول

 زغم نه خبره وتې يارانې زړه دې راخوړين که

 ږو بارې ــيـو تــټـخږه د ـــور ودرېــر دی نــيـخ

 و به دې دا ښايسته سمبال درسره نه ويـتل خ

 خدای)ج(به دې په مخ زخې پېدا کړي ګنهګارې

 دلو هيله دې هم نشتهـيـا لـيــې د بـــو چــه نــښ

 و ګوتې شمارېــونـــره د لاســـمـــه قـــې تـــول

 شاهد قمر

 وس غرور په خــــــپل جمال کويهغه کافره ا

 نه يې خبر راځي نه زنګ او نه مسکال کوي

 لکه ګــلاب بانــدې پـرېـوتی شبـنم دغسـې دی

 د هغې مخ بانـدې ځــوانــکې څــه کـمال کوي

 هم له سيالۍ پاتې هم ميـنـه مې له لاسه اوځي

 غـربـت پـه موږ بـاندې کانـې لکـه دجال کــوي

 په تګ دې ستا ليونی شـو درپسې سـم ليـونی

 پـه نـه خـبـره له هـر چـــا ســره جـنـجال کوي

 خپل زوی زما نامه کېښوده ولې يې بيا هم په

 فـطـرتــه ولــې نـــاروا زمـــا پـه حـال کـــوي

 ادريس فطرت

(c) ketabton.com: The Digital Library

 وهـــه نــــه شـــم چــی ټپه که کلېمه وليکمپــــرې پــ

 خــــو يــــوه زړه تـــه ښــــه درنه شان صدمه وليکم

 انهرپه تا وېريــږم چــې پـنـــځ ډزې بـه دې وخوري 

 زه په مــنــګــي خو به دې سل ځــله نـــامـــه وليکم 

 سيتار به غوږ شي له مطرب به ټول راګونه هير شي

 کـــه ورتــه زه د شــنــو بـــنــګړيــو مې نغمه وليکم 

 زه دې پــه نــــوم بــاندې يادېږم تری تم شوې چېرته 

 ل کــه خاتمه وليکه وايــه چــــې مـېـنې تـه اوس پـيــ

 ــنــــډی د ژونــــد مــلــګـــريـــه انـتـظاره! وايه يد بـلـ

 درتــه زه پـــای او کـــه لا نـــوره ادامـــــه ولـــيــکم 

 بلينډه بدرۍ                                   

 ـا چې وي څو غبرګ سکني ورونه ولاړلــکــه د چ

 داســـې کــتــــار راتـــه اشـنا وي ســـتا يادونه ولاړ 

 د خورو زلــفـــو دې ســـرخــــي له انـنـګو اخستې 

 که شنو لوګو کــې دي جــانانه ســره ګـــلونـه ولاړ 

 په سپــيـنــو واوره کــې داشنه نښتر ولاړ دي اوکه 

 لونه ولاړ که مې دی يار په غــونــډه زنــه دي خــــا

 سولې! راځه نور دی لاسونه رانه تاوکــړه خير دی 

 ســولــې! راځــه زه دې راتــلــــو ته له پرونه ولاړ

 ضرور به ورسيږې خپل مــنــزل ته ځکه چې اوس 

 تــاتـــه پــــه دعـــــا دچــــالاســـونه ولاړ هشـــاهـــد

 نصرت الله شاهد                                  

 اخــلــمه نامـه پــه خــولـــه  بيماره د وطن

 پـاتې شوه ســنــدره اوس  قــراره د وطــن

 تندر مو نــېـــولـــــی رانـــه لـمـر دی د رڼا 

 صه کــړلــه لاره د وطــن جهـل ته مــو خلا

 ګـــرځـــوم يـې داغ په زړه،يادونه زورور!

 څـنـــګه  شـــوې تالا رانـــه چــناره د وطن 

 بس ختمه دې په دې وي کيسه ياره د وطن 

 اوس نه کوي ګلـونه هـــغــه خاوره د وطــن 

                                         نصير اتل 

 ـره نه شو تم چې واخلم په کې سا کېنمژونــد دومـ

 لکه شــبــنـــم اوبــه اوبـــه د ګـــل پـــه شـان کينم 

 دا ستا د نه شتون ارمان هغه وخت دوه چنده شي

 دوه نفري څوکۍ وي زه پــه کـــې تـنهـــا کــېــنــم

 داسې به وشي چې نظر ســتــــا په ديـدن موړ کړم

 ته واه ممکن به وي چې ستا په څنګ کې بيا کېنم

 ـــــې د ورک مــنــــزل پــــه لوري تکل دی بــيـــا م

 که اجازه وي څــــو شــېـبـــې به دې تــر خوا کېنم

 زما ياران چـــــې د دنـــيــــا پـه باب غږېږي نو زه 

 کـــريـــمــــه غــلــــی يـــــو بــغــل تــه په ژړا کېنم

 م سلطانيکري

 زمــا شـــوخــي پــه ما کې چغې وهي

 وخته خاموشه هــديــره دې کـــړمــه

 ژوند خو مې ټول له بدرنګيو ډک دی

 نو څه که ښه ډېر ښــايـــسته د کړمه

 تـرګــو ګورې راتهلرې په کومـــو سـ

 پرون دې هـېــر شو چې خپه د کړمه

 له شنو کــمـــرو ســـره سـر وهــمـه

 د عـــشــق د غـــره د سر ټپه د کړمه

 څنګه له پــامــــه دې راوغــورځېدم

 مــيــده مــيــده لـکــه شـيـشه د کړمه

 د ښـار پــه هــر ســړي د وپـېــژنــدم

 د ډېــرو خــلـــکـــو نــنــداره دې کړمه

 لۍ کليوالهملا

 غـزل

 

ه د نيا شته يمې زه پـچ ـس کوم يې نهح  

ه زړه يم ـه لـک ــرهکــغورځولی دې له ف  

م ــلـاره راغــــنيمه خوا دې له بسته درب  

 دومره صبر دې راکړی چې پرې ښه يم 

ه ململې سترګو باچا يم ـا بـــتـو ســزه خ  

ې دي غـزلې او څه زه يم؟ــــبې تا څه م  

 يو ځل ايښی مې داستا په اوږه سر وو!

اغه ګوټ نشه يمـمــه په هـــر اوســـلا ت  

 ژوند مې خوږ لکه انګور چې د ميزان دي 

  ه يمـــپــپه ټدرې ـــنــس ن چې پهـــــيـزه م

                                          نصير اتل 

 

(c) ketabton.com: The Digital Library



 شعري ټولګه                                                                 يوه ځولۍ د ګلابونو!
 
 

 
17 

 ســـت بــه ورتــه نـــه کــوې چې ځي توره بلا پسې 

 نه ارزي چې پاڼــې پـــاڼـــې ولوېــــږي له چــا پسې

 ي په بله خواپــام يـــې پـــه سـنـدرو باندې هم نه ځ

 زړه مې نن خپه دی ســـتــا د شــونډو په خندا پسې

 ــرې بـــه شــي دغـــه زهر زهر د بيلتون ورځېتــې

 تورې شپې که هر څومره اوږدې شي وي رڼا پسې

 رســـم بـــه ضـــرور تــــر خــپــل مــنـزل باوري يم

 مورې چې داستا سپېڅلې لپې وي پـــه مـــا پــسـې

 ي لار تنها پرېښودمايولـــې دې د ژونـــد پـــه نــيــم

 شه مې د دې مات زړګي ازار کــريمـــه تـــا پـسـې

 سلطاني کريم

 دا چې رنګ په خپل جمال مې کړ غزل کامل مې 

 پښتون مې کړ په خوی لکه خوشال مې کړ غزل 

 په شر نګ مې ېې راويښې کړ کابل کې دورخانۍ 

 رښتيا ستا مخور ســره چــــې سيال مې کړ غزل 

 څه ياد  به نو ساتي د تـــورو غرونو شين خالۍ 

 سوچه چې پر حــيـــــا نو مـــالا مال مې کړ غزل

 ټپې د ملالۍ مې پــکـې نقش په زرين خيال کړې 

 ړ غــــزل اوهـــم )ابدال(مې کړ غزل )ايوب(مې ک

 چې رنګ مې د بدرۍ ورکـــړ پـــــه تاو د بلينډې 

  غزلل خيال مې کړه خپل خوی او په خپايله بس پ

 بلينډه بدرۍ                                  

 زما يې خرپ د خولې خوښېږي په خرپا دې ښکل کړي

 اشوم دې واخلي دا دې ښکل کړيمــا ښـکلــوي کـنه مـ

 بـيــا دې پــه ټــول عــمـر پــه چای کـې چينی نه اچـــوي

 خو داسې چل دې يوه ورځ وکوي چې تا دې ښکل کړي

 د خــولـې وي پاتې ستا په سره اننګيبيا يې هـــم خــاپ 

 چې تــا پرې هر څو تاکيد وکړې په حيا دې ښکل کړي

 تــنـــده ددې ســــړي ده هــيــــڅ نـــه مــاتـيـدونکې تنده

 پنځوس مـچـکې يې اخيستي وي او بيا دې ښــکـل کړي

 ســتـــا د راوړلــو لــــه خـــوښـــۍ نــه پــه مننې بختيار

 دې ښـکـل کړيد مور لاسونه خو دې ښکل کـړي د نيا 

 بختيار نيازی

 

(c) ketabton.com: The Digital Library



 شعري ټولګه                                                                 يوه ځولۍ د ګلابونو!
 
 

 
20 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 غـزل

 

 ه دواړو سترګو وړوندهغې جينې پسېشــومــه پـ

 شـــګـــې خـــو خــامــخــا بــادېږي په سيلۍ پسې

 د پارک په منځ کې يې ماشــوم لاس نه نيولی وي

 اســـويلی وکــــړي له ډېـــرې مايوسې پسېسوړ 

 زه اوس اکــثـــره تــنهايي کې د خدای)ج(ذکر کوم

 اوس خــپــه نـــه يــمـــه پــه تـېــرې زنــدګـۍ پسې

 سترګې مې هغه سې په خپل پرهر کـې ښـخــې دي

 لاس مې همغه ســــې پولــــۍ پـــولۍ پــــولۍ پسې

 چې ښه خـبـــر يــــې ډاډه ژوند د مرګ بل نوم دی

 ولــې پـــړمخــې نــسکــور يـې شبوګۍ پسې بـيــــا

 هدايت الرحمن ډاډ

 مــه ګرځـــه چـــې بـيـا يې څه رقم راوستېدې پـــســې 

 اوګـــوره څـنــګــه يــــې د مــيــنــې پـه موسم راوستې

 د يـــار مــاشـــومـــې مــيــنــــې څه په ناز مې وپاللې

 پــه پـــالــــي پــالـــي او جار جار مې په قدم راوستې

 ـــه ومـــې بـښــه بــيـا يــار تـــه ورغاړې وتمرواج

 غروره ومې بــښـــه تــــه مــــې ورتــه کم راوستې

 پــه مــا کــــه هـــره نخـــره وشــوه په تا هم وشوله

 زه که په هر عذاب کې ګير شوم ته مې هم راوستې

 نـــن مـــيـــکـــده کـــې ســاقــي وويـــل ابهامه ياره

 و د چـــا غــــم راوستېګوره اخېر هم د چـــــا ياد ا

 وصي ابهام

 ـللـــو ګـنــاه چــــا کـــړې ده مـــا کړې دهد زړه بــيـ

 زړه ســـــره دا نــــارواچــــا کــــړې ده مــا کړې ده

 زه د دې دور له ســيـــتمه تــنـــــګ راغـــلــــــی يمه

 ګنې خپل ځان ته ښېرا چــــــا کــــــړې ده ما کړې ده

 راته يې وخندلې زړه مــــــې ورســـره کـــــړو لاړه

 داســـې کــمــعــقله ســودا چـــا کــړې ده ما کړې ده

 اوس يې په سپينو مړوندونو باندې خوب څوک کوي

 ړې دهاو پـــســــې شپــه ورځ ژړا چـــا کړې ده ما ک

 د انقلاب په سختو شپـــو کـــې هــــم د زړه له زوره

 ارمانه کړس کړس خــنـــدا چـــا کړې ده ما کړې ده

 خالد ارمان

 پـــه ځــان ډارېـــږي هـــم او پــټــه لــه بــارانــه شـي

 راتــه راوګـــوري پــــه يـــو دوه کـــې حـيــرانـه شي

ې خاورې واوړيپښتو دې سر وخوري پښتو باندې د  

 مــيــنــه د تــا وي او د بـــل چــا کـــور ودانــه شـــي

 کــــــه پـــه هــغــې کــېږي او هـغې بـاندې غم راځي

 پـه مـا دې راشــي او پـه مــا بــاندې دې ورانــه شـي

 ولې يــې نه سړي تــه خــپله پــښـو تــه وغــورځــوو

 ښـکـلــو تــه ولـــې ســلامــت زړونــه ارزانـــه شــي

ــه غـــږ وکــــويفطرته تم شـمـه کــه ګـــونــدې راتـ  

 خو دا خـپــل زوی لـه لاسـه ونـيــســي روانــه شــــي

 ادريس فطرت

زړه ته مې هم لار کويې مې تل اوسي او ــال کـــيـخـ  

ـوزار کويخت ګــسڅومره  اـلک په مــخـدا ځــيــنـې   

رۍ غلې شي ـــې په مــرې هيـــلـــود د هـد خــپل وج  

له چې د خـان په کـور کې کار کوي ــيغــور پــبــجــم  

ل نازونه وشميري هومدومره به وي ــپــه دې خــغــه  

ا په زړه داغــونه ګوری شمار کوي ـــزم ــوک چــېڅ  

 خدای )ج( خبرکوم درديې مجبوره کړ په دې چې هغه 

ه مــا چــی کله وار کويــږدي پـيـنه لاس کــيــه ســپ  

ې نه بل يې درنه خپل نه کړي بې لوظه به شې ـــســه  

تـاته انتــــظار کوي  ــانهره جـــومـــه څـــد لــــــاهــش  

 نصرت الله شاهد                              

 ي د دروغجن عشق د کيسې نه پسدوکه باز

 هيلې مې مړې کړې له دې لوې ډرامې نه پس

 درپسې ويلې شوم څــلــورو خواو ته ولوېدلمه

 شمعه خو حتمآ ويلې کــېــــږي له لمبې نه پس

 هر انسان وي تر خپل مطلـــبه درنه بېرته ځي

 زما قسم دی نور زړه نه تــــــړم له دې نه پس 

 اوس هم همغه سې جنت په خــــوب کې وينمه 

 ســـې ويــــده ســتــا د اوږې نه پسيمه همغه 

 چې شبوګۍ نـــاروغه شوې ده زه هم ښه نه يم

 زړه مې مات شـوی دی ډاډيــــه له هغې نه پس

 هدايت الرحمن ډاډ

 وروسته مې که ورځ ده او که شپه ده واللهله تانه 

 يــوه بــــې ســــوره تـنــهايي په کې خوره ده والله

 ياران مې وپـښتي چــــې اوس د زندګي څنګه ده

 زه هم په مات زړه ورته ووايمه چې ښه ده والله

 زما د زړه د مــاتــولــــو اداء هـــر څوک کوي

 خو ته دا ومنه چـــې ســتــا په شانــــي نه د والله

 ـتــــو د ژونـــد او روايـــاتـــو جــبرله حده واوښ

 ملــګـــريه نـــوره مــې تـمـــامه حوصله ده والله

 تا په کتاب کې راته ايښي ګـــل ته اوس هم ژاړم

 او راته يــــاده ده ستا يــوه يــــوه وعـــده ده والله

 وصي ابهام

 چرته لاړ شــمــه پــــه يو دوه کې حيران وم 

 پـــــردی ښــــــار وه پکې ځکه سرګردان وم 

 يـــو ډبــــره بـــه وم ايـــســته به پــــرته وم 

 بــيــغـــمـه بـه له  هيلو له خپګان ومښـــــه 

 دجــــانـــان غــمـــه تـــا ولــــــــــې ووژلـــم 

 دجــانــان غـــمـــه کـــافـــــر نه مـسلمان وم 

 خــلــک يــارپــسې نشه کړي خودکوشي کړي

 زه پـــه خــپــلــــو انـــدامــونــو مــهــربان وم 

 داسې ړنګ نه ومه څنګه چې مړ ومه ګوهره 

 ـــې جــنـــازې پـــســـې روان وم او پــه خــپــل

 ممتاز ګوهر                                            

 لکه د فـلـــــم ادا کــار څومره د ښــې وکـــړې

 څه په هنر او چل دې څه رقـــم دوکـــې وکړې

 هلته واده دی دلته زه له ډېره درده مــرمــــه

 څه نارواوې اوف د فــلــم دې صـحــنې وکړې

 مـــا لـــه اولـــه هـيڅ د بل مخ ته هم ونه کتل

 حــســابــه يـــارانـــې وکـــړې تا لکه ډمې بې

 هــغــه يـــو زه وم چې په تاپسې مې ساه وتله

 تا په بې غمه زړه د بل غېږه کې شپې وکړې

 فــطــرتــه مـــا د خپل جسد جنازه خپله يوړه

 ما يې واده کــې ښــه ګــډا وکــړه ټـپې وکړې

 ادريس فطرت

سـود سودا ده خو د زړه کيسه جدا دهعقل سود په   

 کــــه روا کــــه ناروا ده خو د زړه کيسه جدا ده

 هــغــه ژاولې په کړس ژوي زه کرل ريبل کوومه

 کـــور ودانه د بل چا ده خو د زړه کيسه جدا ده

 ته خبر په بې خبريو څوک به څومره ګنهګار وي

 خدايه ږيره خو زما ده خو د زړه کيسه جدا ده

 د حــيـــا په زنځيرو مې خپل زلمي هوس تړلي

 ښه پوهېږم چې ريا ده خو د زړه کيسه جدا ده

ي تر قمره نه رسېږيپله هر څومره که تېز ش  

 تا سره د قام سودا ده خو د زړه کيسه جدا ده

 عبدالمجيد پل

ر ګريوان راغلي ديــې تـــت يــربــه د غــونــلاس  

ن راغلي ديه ارزاـي څـخــف مــوســه يـــبازار ت  

ي او مالګې دوړويـــړې وهـــې چـــم مــه زخـــپ  

ي ديـــلـباران راغـــته ري ېــغـــومه هــر شـبــخ  

 په ژوند کې مې د داد او د پوښتنې هيڅوک نه وه

ي ديــلـاران راغــې دوه زره يـــه مــاوس مړي ت  

رې ماتهـه پـه د هغې کړمـنــيـږ مــې لــته صبر چ  

يان راغلي ديـوږ کور ته يې بچـــر زمـــبــه صــت  

ترکي بيلومهـې پــو کــاښـې غـــه يــډو نــونـه شـل  

دې زلفان راغلي ديـــانــا بـــې مـــواره واره يــخ  

ار ته يوړلــا د ښايسته و ښرته زړونه هر چـطـف  

اوان راغلي ديــه تـــو پــلو زړونــپـه خــره لـــس  

 ادريس فطرت

ــــې داسې زېړ لکه د مړه شوټول وجود مـ  

 د نـــــاکام محبت يــاد مـــــې را په زړه شو

 نـــاګــهــانه مــې نـــــن درد په زړګي راغی

 نــاګـهـانـه مې نــن پــام سـتاســـو په ور شو

 خو ويــل به دې چې خدای)ج(دې ليونی کړه

 ليونی شــوم زړه دې يخ شو زړه دې ښه شو

 هـــــره هــيــله دې نــصـيــب درته زندۍ کړه

 يو ارمان دې هم زړګــيـه پــوره نــه شـــــــو

ـــا څــخه چـــــا دا پوښتنه وکړهبــيـــا لــــه م  

 پل خو اوس اوس تاسره وو چې اوس څه شو

 عبدالمجيد پل

 روژه ته مه نــيـســه فــرض نــده په وړو باندې 

 ملا به دې ماتــه شــي غــر مـه اخله اوږو باندې 

 دبرات شــپه سـپينه سپوږمۍ زمونږه دواړوديدن

 ـلــسمـــه راخــتـلــې پــه کـــورو بـــانــدې پــنــځـ

 په نوي کال کې دسخي صاحب زيارت ته که تلې 

 څـــو نـظــرمـــات خالــونه ګــده پــه اننګو باندې 

 ممتاز ګوهر وۍ زه بــغـيـر له تا ژونـد نشم کوی 

 درته قسم خورمـــه پــه ټــولــو سپــارو بـانــدې 

 ممتاز ګوهر

 پــــــه دې دومـــره ډېــــــرو خلکو کې بې ياره

 زما حق دی چـــې لـــه ژونـــده شـــم بې زاره

 وخــــت پــــه داســــې څلـــور لارې ودرولــی

 د منزل پــــه لـــوري نــــشـــــتـــه يــــوه لاره

پوه شي  چـــې د جـــونـــو د تــعــلـيـــــم په قدر  

 خدای)ج(دې ستا مېرمن ناروغه کړي سرکاره

 مـــخ دې ونــيــســه پــه لــپــــه کــــې وګوره

 هــســې خــوشـــې دې بـــدنــامه کړه هنداره

 لکه تــــــــه وطــنه زه داســــې ګـــړنګ کې

 هيڅ څوک لاس نه راکوي د خدای)ج( لپاره

 د يار فــــکــر ســــړی ســمې خوا ته يوسي

لـــه کـــــــــارهد ژونـد فکر سړی وباســـي   

 ســتـــا پــه لــټـــه کـــې د کــلـي نه تر ښاره

 راغلم چــېـــرتـــــه يې زما د مــيــنـــې يـاره

 عبدالمجيد پل

 امې او بدنامې  مې نغمې پــاتی شوي ــنـــمـــره ګـــومـــــڅ

 خ  مې خود بي زوقه افسانې پـاتې شوېــر مـــد پــــد ژون

وپه شومه ـو چــرګـــتــو سـنــجـمــني د ــيت ـــاکــه نــــزل  

شوې بلها بلها قيصې پــاتی ــــېې مـــه زړه کــــه پــــورت  

م د دوران مې هسې پـاتی داستانـــه يـــه نـــاغـــــاوس ه  

انې پـاتې شوې ـــښــــې نـــواځـــي ــــېې يـــالو کــــثــپه م  

ه کې څوک مسکۍ او څوک ژړغونې واييـنــيــاوس په چ  

 شوې  ـوتو په شمار شپې پــاتېګد ه دې ـدرۍ واده تــــــب 

 بلينډه بدرۍ                            

 ښه مې پرې خوشحاله کړ خپل زړه باران ته ايښی وو

 څــاڅــکــي مــې دې تېر يو بارانه باران ته ايښی وو

 ساه مې يې زړګی مې يې ځيګر مې يې او تن مې يې

 ظـــونــه چــا پــــه کـاغـذه بـاران تـــه ايښي وودا لــفــ

 ولــــــــــې دې لـــــرلـــــه د هـــغــې نــه د اظهار تمه

 ولې کـاڼـي تــا د پــورې غـــره بــاران ته ايــښــي وو

 پـــوه شــــوه اخـــر د خــپــــل نــاکــام ميين په قدر يې 

 نن يـــې تــصــويــرونه د واده بـــاران ته ايــښـــي وو

 تياره سترګو نه په تيښته وټوله شــپـــه مـې خـوب بخ

 شــوخ يـــار لګـنونه د کـاله بــــاران تــه ايــښــي وو

 بختيار نيازی

 پــټ مـيـيــن شـــوی يم ژړا کې مې مرۍ بنده شي

 لکه يتيم غــــوندې مې ستوني کې سلګۍ بنده شي

 چــې مـخــامخ شم ورته يو دم داسې چوپ پاتې شم 

 وخت ټوپک کې چې ګولۍ بنده شي لکه د ښکار په

 زړه مــې ســيــنــه کـــې ورپسې داسې ټوپونه وهي

 لکه د دواړو پښو نــه دام کــې چې مـرغۍ بنده شي

 چې يار را ياد شي باور وکړئ ساه ايستــلــی نـشم

 لکه له چا د حلق په منځ کې چې مړۍ بــنــده شـي

 بيګاه مې خوب وليد په مينه کې په دار زوړند شم

 لکه صــدام پــه شــان مې غاړه کې رسۍ بنده شي

 ما شګيوال پرهېز اخر مــيــنـــه کې داسې ګير کـړه

 لکه په جال او يا په دام کې چې هــــوسۍ بنده شي

 پرهېز شګيوال

 انـتــظــار بـه دې تر کومې پورې وه کړو

 د راتــلــو پـه تـمـه تـمـه دې اوبـــه کـړو 

 کــټـــه مــټـــه د حــمــزه بابا غـــزل يې 

 مونږه دې زاړه کړو  ته لا ځـــوانه يې او

 د لالـــي پــــه بـــې نــنــګۍ خبــرې کيږي 

 )موږ به غلي شو غوږونه به کــاڼه کړو(

 ټيــټې سـتــرګــې خــپلو هـــيلو ته ولاړ يو 

 که جنت ته هم ځو بيا به مــيــنـــه نه کړو 

 ريحان 

 ـې ده پــه ټـوله پښتونخوا کې يو نفر خــوښ مـ

 غــــــواړمــــه يـــې هــــره شپه دوعا کې يونفر

 سم شوم دجنت له مــيـــوه جــاتـــو بـــرخــمـن 

 کـــلــــه چـــې مـــې ولــيـــده خــنــدا کې يو نفر 

 مـــال او دولــــت نــغــــواړمـــه ټول ترې صدقه 

 کې يو نفرراکــــه پــــه څــلـــور کــنـجــنه دونيا 

 هــيڅ نــه وه د دغـــه کــاغـذي ګـلاب خـوشـبو 

 اســـې مــــې ســـاتــه د زړه کــلا کـــې يــو نفر 

 خدای)ج( شاهد ده نه مې وي ګوهره د شپې خوب 

 کــومــــه ورځ چــــې وويــنـــم ژړا کـــې يــو نفر 

 ممتاز ګوهر

 زمـــا پـــــه نـــوم يــې مړه کړه خو په لاره ګډېده

 ای دلــتــه يــــو جـيـنــۍ وه چــــې تر داره ګډېده

 راوبه لــوېـــده مـــاتـــه بــه شوه نه پوهېږم ولې

 چې ستا مخ بـــه يـــې وليده هـــنــداره ګـــډېـــده

 وه د ګډېدلود ورور واده يــــې هــســـې بــهــانه 

 هــــغــه کـــه ګـــډېـــده د چـــا لــپـــاره ګـــډېـــده

 بيګاه مې ســتا له شونډو سره لاړې کړلې تېرې

 نــشــه مــــې پــه وجـــود کـې تــر سهاره ګډېده

 د دې ډمـــې په سترګو کې څه ډېرې فلسفې وې

 دا ډمــه بـــه ضــــرور د چـــا لــپـــاره ګـــډېــده

 ه او زه وومريحانه سره غرمه د سرک غاړه و

 خــــولـــه مـــــې د تــنـــدي له انـتــظــاره ګډېده

 ريحان

مـــــې د يـــو چــا پـســې کـــــوله  ـــيـــاګـــاهـ  

 ژوند که چــيـغـــه وای، مـا تــا پـــســې کـــوله

 چې موږ نه وای، څه ارزان بــه وای د ښکلي 

 قـــــران کــــه ټــکـــی چـا حــــيـــا پـسې کوله 

 چــــې دعــــا يــــې ســلامـــــت سر و، ساتـلـی

ـن هـغــــې نــجــلــــۍ ښــيـــرا پــسـې کوله نـــ  

 لکه زه داسې برباد مه شــه څـــوک دومـــره 

م، ما ژړا پسې کوله دـوځـــان مــــې پــــرېـــښـ  

زړه لــېــرې غــورځــولی  اوس مې دومره له  

 چــې چــــا يــــاد کـــــړ، مــــا بـــلا پسې کوله 

                                            نصير اتل 

 زه بــې نــامــې شـــوم د غــرور له بامه پرېوتمه

 دنيا به څه کــړم چې ســـتــا له پامه پــرېــوتــمــه

 ميښودمينې پــه غبرګو وړوند کړم بيا يې تنها پرې

 تــه خــو لاس راکـنــه د يـــار الـــزامــه پــرېـوتمه

 ته خبر هم نه شوې خو زه وم چــې فــنا شوم کــنه

 زه که يو څو څاڅکي ستا د زړه لـــه جامه پرېوتمه

 نور به مــې تــاب د زنـــدګۍ د چــــارو نه درلوده

 ـامه پرېوتمهپه بــســتــره کـــې بـــه لـــه تــور مــاښ

 له حده زه د ژونـــد له جــبــره ســتړی شــــوی يمه

 ښـــه شـــوه چــې سـتـا غېږې ته ښه ارامه پرېوتمه

 وصي ابهام

 ته ګوري نه بيا غږ د بل سړي اورينــه ځــان 

 انسان چـــــې مات شي بيا غمجنه موسيقي اوري

 عــشــق زهــرجـنه ډوډۍ ما تر ستوني تېره کړله

 زه چا درک کړی يمه څوک زما زګېروي اوري

 بلکل ميين دی خـــو پـــه مينه کې مات شوی دی

 که څوک جکجيت کمار ســـانو هــر ماښام اوري

 ــومحفل ته راغله چې زما نوبت د شــعــر راغــل

 يــــل يـــــې څـــوک د لـيــونيـانو شاعري اورېو

 کـــه شـــبــو نــشــته خـــــــو دا ومـنــه ډاډيه ياره

 چې د زړګي څـــړيــکـې دې ښې سمې سيي اوري

 هدايت الرحمن ډاډ

 زمــــوږ تــــــمـــــه څـــه وي څــه راسـره وشـي

 ارمــانـونه مــو زمــوږ مـــخـــې تـــه مــړه شــي

ــه ورتـــهژونـــد د فــلــم وروســتـۍ شــيــبــې ت  

 هـلــک مـــړ شـــي جــلــۍ بـــل چــاتــه واده شي

 دا يـــو زوی يـــې ســخـــت هـغې ته ورته شوی

 زړه تی جوخت کړمه که ګوندې زړه مې ښه شي

 خــيـر پـــه مـــا بــانـــدې دې ګـرده نـړۍ واوړي

 خــو پــــــه هــغــې د ان ګــرم بـــاد رانـــه شـــي

ـوال مـهــربـانــۍ لـه مـخې وکړۍځـــی يـــــو ســ  

 چې فـطــرت ابــــدي خـــوب بـــانـدې ويــده شـي

 ادريس فطرت

 ولــــې ســولــوې نــو تـه اورونو باندې ګوتې

 مـــه کـــاږه د زلـفــو په ســرونو باندې ګوتې

 

 ستا يوه همـــنــامـــه بـــرنـــامــه کې غــږوم

ه وهــي چې مې زخمونو باندې ګوتېاوف لک  

 

 زه او تـــه بــه نــه يـــو ځـــای کېدو ګنې ولا

ې کړلې ډېرو زيارتـونـو باندې ګوتېـــکش م  

 

 شاهد قمر

